
222. fundur Breiðafjarðarnefndar, haldinn 18. mars 2024, á Teams 

Mætt: Erla Friðriksdóttir formaður, Guðríður Þorvarðardóttir varaformaður, Arnheiður Jónsdóttir 

Karl Kristjánsson, Sigurður Halldór Árnason, Valdís Einarsdóttir, Arnar Kristjánsson og Magnús A. 

Sigurðsson.  

Forföll: engin 

 

Fundarritari: Jakob Stakowski.  

  

Formaður setti fund kl. 10.05. 

1. Fundargerð 221. fundar Breiðafjarðarnefndar 

Fundargerð 221. fundar nefndarinnar, sem var haldinn 5. febrúar 2024. 

Afgreiðsla: 

Fundargerð lesin upp og samþykkt. 

 

2. Umsögn vegna aðalskipulagsbreytingar í Sveitarfélaginu Stykkishólmi - Vigraholt  

Breiðafjarðarnefnd barst beiðni um umsögn frá Sveitarfélaginu Stykkishólmi vegna breytinga á 

aðalskipulagi fyrir Vigraholt. 

Afgreiðsla: 

Breiðafjarðarnefnd ræddi drög að umsögn sem starfsmaður nefndarinnar undirbjó fyrir fundinn og 

samþykkti drögin. 

 

3. Áfangaskýrsla stýrihóps um verndun hafsvæða 

Matvælaráðherra skipaði í mars 2023 stýrihóp til að leiða vinnu við að skilgreina áherslur Íslands 

varðandi verndun hafsvæða innan íslenskrar lögsögu. Hlutverk stýrihópsins er að rýna stjórnkerfi 

verndunar og nýtingar hafsins, draga saman þekkingu sem er til varðandi hafsvæði við Ísland og 

afmarka svæði sem hafa mikið verndargildi, greina svæði með tilliti til vistfræðilegrar sérstöðu og 

gera tillögur að svæðum sem þarfnast verndunar. 

Breiðafjarðarnefnd ræddi áfangaskýrslu stýrihópsins á síðasta fundi og ákvað að senda stýrihópnum 

nokkrar athugasemdir og tillögur. Starfsmaður Breiðafjarðarnefndar undirbjó drög milli funda og 

sendi þau á nefndarfólk. 

Afgreiðsla: 

Breiðafjarðarnefnd ræddi drögin og ákvað að gera nokkrar breytingar. Drögin voru í kjölfarið 

samþykkt. 

4. Fjármál 

Breiðafjarðarnefnd vinnur að gerð fjárhagsáætlunar fyrir árið 2024.  

Afgreiðsla: 

Lögð voru fram gögn um fjárheimild ársins 2024.  

Breiðafjarðarnefnd ræddi fjárheimild nefndarinnar 2024 og fjárhagstöðu með tilliti til verkefna sem 

nefndin mun vinna að á árinu.  

 

5. Vettvangsferð 2024 

Breiðafjarðarnefnd undirbýr vettvangsferð sína sumarið 2024.  

Afgreiðsla: 

Breiðafjarðarnefnd ræddi vettvangsferðina og undirbúningsvinnu. 

 

6. Greinargerð um mögulega endurheimt Hraunsfjarðar – uppfærð drög 

Breiðafjarðarnefnd hefur haft í undirbúningi greinargerð um mögulega endurheimt Hraunsfjarðar á 

Snæfellsnesi. Vistkerfi Hraunsfjarðar tók miklum breytingum með þverun hans og stíflun við 

Mjósund. Breiðafjarðarnefnd hefur rætt möguleika á endurheimt fjarðarins og kynnti sér svæðið í 

vettvangsferð sinni sumarið 2023, þar sem Sigurður Már Einarsson, sérfræðingur á sviði 

ferskvatnsfiska hjá Hafrannsóknastofnun, kynnti fjörðinn og lífríki hans fyrir nefndinni, auk þess að 

veita ráðgjöf um mögulega endurheimt hans. 

Breiðafjarðarnefnd er ráðherra til ráðgjafar hvað varðar verndarsvæði Breiðafjarðar og nefndin lítur 

á Hraunsfjörð sem mögulegt verkefni til að endurheimta náttúrulegt ástand á hluta 

verndarsvæðisins.  

Afgreiðsla: 

Breiðafjarðarnefnd ræddi drög á síðasta fundi en ákvað að gera nokkrar breytingar áður en 

greinargerðin verður send til umhverfis-, orku- og loftslagsráðherra. Starfsmaður vann breytingar á 

milli funda. Nefndin kynnti sér þær á fundinum og samþykkti greinargerðina í kjölfarið. Starfsmaður 

sendir greinargerðina á ráðherra eftir fundinn.   

 

7. Skýrsla um menningarlandslag frá Minjastofnun  

Breiðafjarðarnefnd hefur fjallað ítrekað um Landslagssamning Evrópu í ljósi þess að verndarsvæði 

Breiðafjarðar er m.a. verndað fyrir landslag.  

Á síðasta fundi áætlaði nefndin að ræða um skýrslu Minjastofnunar um menningar- og 

búsetulandslag á Íslandi, sem kynnir m.a. aðferðafræði til greiningar á landslagsgerðum en fresta 

þurfti þeirri umræðu vegna tímaskorts. Þess í stað var hún sett á dagskrá þessa fundar.  

Skýrslan var unnin fyrir Minjastofnun árið 2020 og hægt er að nálgast hana hér. 

https://www.minjastofnun.is/static/files/skjol-i-grein/Menningar-og-busetulandslag.pdf

Afgreiðsla: 

Starfsmaður Breiðafjarðarnefndar lagði skýrsluna fram til kynningar og sýndi nefndarfólki sérstaklega 

tillögur að aðferðafræði til greiningar á menningar- og búsetulandslagi. 

Breiðafjarðarnefnd mun halda áfram að kynna sér löggjöf og aðferðir sem lúta að landslagi, í 

samræmi við markmið laga um vernd Breiðafjarðar og mikilvægi verndunar landslags við Breiðafjörð. 

Þrátt fyrir þessa skýrslu er, að mati nefndarinnar, enn margt óljóst varðandi landslagsvernd hér á 

landi, þar á meðal á verndarsvæðinu. Breiðafjarðarnefnd leggur áherslu á að því verði breytt. 

 

8. Stýrihópur vegna framtíðar Breiðafjarðar 

Stýrihópur vegna framtíðar Breiðafjarðar hefur starfað síðan 2022. Formaður Breiðafjarðarnefndar 

situr í stýrihópnum og var starfsmaður Breiðafjarðarnefndar auk þess starfsmaður stýrihóps til júlí 

2023.  

Fyrir liggur að stýrihópur haldi íbúafundi víðar um Breiðafjörð og var sá fyrsti haldinn í Stykkishólmi 

11. mars. Upplýsingar um stýrihópinn, auk kynningarefnis, má finna á heimasíðu landshlutasamtaka 

SSV hér og Vestfjarðastofu hér.   

Afgreiðsla: 

Breiðafjarðarnefnd ræddi í stuttu máli um íbúafundi stýrihóps og kynningarefni sem hefur verið gefið 

út.  

Breiðafjarðarnefnd mun taka málið upp aftur þegar íbúafundir hafa farið fram.  

 

9. Starfsskýrsla Breiðafjarðarnefndar 2023 

Breiðafjarðarnefnd vinnur að gerð starfskýrslu fyrir árið 2023. 

Afgreiðsla: 

Starfsmaður Breiðafjarðarnefnd mun senda drög að starfsskýrslu á nefndarmenn fyrir næsta fund. 

 

10. Heimasíða Breiðafjarðarnefndar 

Breiðafjarðarnefnd rekur heimasíðu þar sem allar helstu upplýsingar um starf nefndarinnar eru 

aðgengilegar. 

Afgreiðsla: 

Fyrir liggur að uppfæra nokkrar upplýsingar á heimasíðu nefndarinnar og endurskipuleggja hana að 

hluta. Starfsmaður Breiðafjarðarnefndar mun búa til drög að nýju veftré þar sem breytingatillögur 

eru sýndar og sendir það á nefndarfólk fyrir næsta fund.    

 

11. Önnur mál 

https://ssv.is/frettir/framtidarmoguleikar-breidafjardar-fundarod/
https://www.vestfirdir.is/is/vidburdir/framtidarmoguleikar-breidafjardar-leit-ad-jafnvaegi-milli-verndar-og-nytingar

Engin önnur mál voru rædd. 

 

 

Næsti fundur Breiðafjarðarnefndar verður fjarfundur þann 23. maí kl. 10.30.  

Fleira ekki gert og fundi slitið kl. 12.50. 

 

 


